
അവർകൾ സലാം. എന്നാൽ ടീപ്പുവിന്റെ രാജ്യങ്ങളിൽ കൌവായി മുതൽ
 ഗൊവയൊളവും ഉള്ള സ്ഥലങ്ങളിൽ ചൊവ്വക്കാരൻ മുസ്സക്കഉള്ള അരിയും മറ്റ യാതൊരു
 വസ്തുവഹകൾ എങ്കിലും മുസ്സക്ക ഉള്ളതു തന്നെ എന്നു വരികിൽ മൂസ്സ കൊമ്പിഞ്ഞി
 ആശ്രയമായിട്ട ഇരിക്കുന്നവൻ ആകകൊണ്ട ആ വസ്തുവഹകൾ ഒന്നിനും ഒരു
 നാനാവിധങ്ങൾ ചെയ്തു പൊകയും അരുത. ഇപ്രകാരം തങ്ങളെ ആളുകളൊടു
 കൽപ്പിക്കയും വെണം. വിശെഷിച്ച കുംപളരാജാവ അവർകൾക്ക എങ്കിലും എങ്കിട
 രാജാവ അവർകൾക്ക എങ്കിലും താഴക്കാട്ട അമ്മക്ക എങ്കിലും വിഷ്ഠലത്തു വെങ്കപ്പ
നെങ്കിലും ആ രാജ്യങ്ങളിൽ ഉള്ള വസ്തുവഹ കൾക്കും അവര ഒക്കയും ബഹുമാനപ്പെട്ട
 കൊമ്പിഞ്ഞിയിൽ ആശ്രയിച്ചിരിക്കകൊണ്ട ആവഹകൾക്കും നാനാവിധങ്ങൾ ആയിട്ട
 ഒന്നും ചെയ്തുപൊകയും അരുത. ശെഷം തങ്ങൾ അഞ്ചാളും കൂടി നിരൂപിച്ച നമ്മുടെ
 ശത്രു ആയിരിക്കുന്ന ടീപ്പുസുൽത്താൻ അവർകളൊട നാനാവിധങ്ങൾ ചെയ്യെ
ണ്ടുന്നതിന്ന വെണ്ടുംവണ്ണം പ്രയത്നങ്ങൾ ചെയ്കയും വെണ്ടിയിരിക്കുന്നു എന്നത്രെ
 ബഹുമാനപ്പെട്ട കൊമ്പിഞ്ഞിയുടെ പെർക്ക കൽപ്പന ആയിട്ട നാം എഴുതി യിരിക്കുന്നു.
 എന്നാൽ കൊല്ലം 974 മത മീനമാസം 27 നുക്ക ഇങ്കിരെസ്സ കൊല്ലം 1799 മത എപ്പ്രിൽ
 മാസം 7 നു കൊട്ടക്കൽനിന്നും എഴുതിയത. ഇപ്രകാരം അന്നു കുംപള രാജാവിന കത്തു
 1, വിഷ്ഠലത്ത എങ്കിട രാജാവിനു- 1, താഴക്കാട്ട അമ്മക്ക-1, വിഷ്ഠലത്ത് വെങ്കപ്പന-1.

1406. മത മഹാരാജശ്രീ വടക്കെ അധികാരി ജീമിസ്സ് സ്തിവിൻ സായ്പ അവർകളെ
 സന്നിധാനത്തിങ്കലെക്ക പയ്യനാട്ടകര അദാലത്ത കച്ചെരിൽ കൊൽകാരൻ പുതിക്കൊട്ട
 വാപ്പര എഴുതിയ അരിജി. എന്നാൽ പർയ്യർമ്മല കാനഗൊവി ഭിമരായര എന്റെ പക്കൽ
 പാലെരി നായരക്കും കുത്താളി നായരക്കും ഈ രണ്ടാളുക്കും രണ്ട എഴുത്ത തന്നെയച്ചു.
 അതിന്റെശെഷം മുൻമ്പെ പാലെരി നായരെ അരിയത്ത ചെന്ന എഴുത്ത കൊടുത്താരെ
 മറുപടിയും തന്നു. അതുവുംകൊണ്ട കുത്താളി നായരെ അടുക്കച്ചെന്ന നായരക്ക
 എഴുതിയ എഴുത്ത കൊണ്ടുചെന്നാരെ ഈ എഴുത്ത ആരെത എന്ന ചൊതിച്ചു.
 കാനഗൊവിഇന്റെ എഴുത്ത എന്ന പറഞ്ഞതിന്റെശെഷം എന്നൊട പറഞ്ഞ വിവരം
 ഈ സന്ധ്യാസമയത്ത എഴുത്തു കൊണ്ടുവന്നാൽ അതിന വെളക്കുംവെച്ചി കാത്തിരി
ക്കുന്നത ഇല്ലെല്ലൊ. എതും ഒരു പെടികൂടാതെകണ്ട ഞാൻ ചൊതിക്കാതെ എന്റെ
 കയിൽ കൊണ്ടത്തരുവാൻ അത്ര ഒരു ബദ്ധപ്പാട എറിപ്പൊയത എന്ത നിണക്ക എന്നും
 എതൊരു പൊലയന്റെ മകൻ നിന്റെ പക്കൽ തന്നെയച്ചത ആ പൊലയന്റെ മകന്റെ
 കയ്യിൽതന്നെ കൊണ്ടക്കൊടുക്കഎന്നും അവൻ തന്നെ കൊണ്ടുവരട്ടെ എന്നും വളര
 അധിക്ഷെപമായിട്ട പറഞ്ഞതിന്റെശെഷം പിന്നയും ഞാൻ അവിടതന്നെ നിന്നു.
 അതിന്റെശെഷം എന്ന ആട്ടിപ്പുറത്ത ആക്കുകയും ചെയ്തു. അവിടന്ന കൊറയ ഞാൻ
 തെറ്റി നിന്നതിന്റെശെഷം പിന്നയും വളര വായിഷ്ഠാണം ചെയ്തു. അതിന്റെശെഷം
 പറഞ്ഞത പത്ത മുപ്പതിനായിരം ആള അറുത്ത പൊയി. എന്നിട്ടും പിന്നയും പണം
 വാരുവാൻ എല്ലൊ വന്നിരിക്കുന്ന എന്നും പറഞ്ഞി കൊറയ താമസിച്ചതിന്റെശെഷം
 എന്നൊട കത്ത വാങ്ങി പിറ്റെന്ന മറുപടി തന്നയക്കയും ചെയ്തു. ഇതിൽ എറക്കൊറവ
 ഇല്ല. ഇതത്രെ പരമാർത്ഥം. എന്നാൽ കൊല്ലം 974 മത മീനമാസം 28 നു എഴുതിയത. മീനം
 29 നുക്ക ഇങ്കിരയസ്സ കൊല്ലം 1799 മത എപ്രീൽ മാസം 9 നു വടകര നിന്നും പെർപ്പാക്കിയത.

